
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


বাড়ীঘর ধূসর দেয়াল

পিছে ফেলে রেখে
 চলেছে ছুটে
 সন্ধানী দৃষ্টি তুলে

ধ্বংসস্তুপে চাপা পড়া চিন্তার কঙ্কাল

নেপথ্যে কাতারে কাতারে
 কেঁপে কেঁপে ওঠে

ক্লান্তিহত স্মৃতির বেদীমূলে,


শ্মশানের শূন্য কলসীর

বীভৎস হাহাকার

রাতের আকাশে

একমুঠো নীল হ’য়ে মেশে

চারিদিকে অরণ্যের স্বর

অতীতের ইডেনের ঠাটে

আজকের শ্মশানের মাঠে
 নীরব শ্লোগানে

জানায় তাদের দাবী—জোনাকির কাছে

চক্চকে নিয়নের স্খলিত হাসি

নিরেট কান্না হ’য়ে মিশে যায়

সর্বভুক্ রাতের শরীরে

স্বল্পায়ু জোনাকির আলো

অতীতের লাসের পাহাড়ে

বিস্ময়ের চরাই ভেঙে

হাজির ঘোষণা করে
 অনন্ত শূন্যের পারে।

